
GOUVÈNÈ CUOMO ANONSE DELTA AIR LINES DAKÒ POU L AMELYORE KONDISYON TRAVAYÈ KI SOU 

KONTRA JAN PORT AUTHORITY MANDE A 

 

Gouvènè Andrew M. Cuomo jodi a te anonse Delta Air Lines se premye gwo konpayi avyon ki dakò ak 

kondisyon Port Authority New York & New Jersey mande pou ogmante salè epi peye konje pou anpwaye 

sou kontra li yo nan ayewopò JFK ak LaGuardia nan Vil New York.  

 

“New York dwe genyen ayewopò nivo mondyal pou noumenm antanke eta ka fyè pou li – epi sèl 

mwayen pou sa posib se si anpwaye kap fè toulede ayewopò ki gen plis aktivite yo mache resevwa yon 

salè nòmal,” te deklare Gouvènè Cuomo. “Gen de semen pase, Port Authority te mande pou gwo 

konpayi avyon yo rezoud prese prese pwoblèm travayè kap touche twò piti depi twò lontan. Jodi a, 

mwen kontan anonse Delta Air Lines has stepped up epi dakò ak demann nou yo, sa ki louvri wout la 

pou lòt gwo konpayi avyon fè menm jan. Se yon bèl nouvèl pou plizyè milye travayè nan JFK ak 

LaGuardia.” 

 

Leslie Scott, Delta Air Lines Corporate Communications, te deklare, “Antanke pi gwo konpayi avyon nan 

New York, nou travay men nan men ak Port Authority, biwo Gouvènè a ak anpil patenè. Moun kap 

travay nan ayewopò a se vwazen nou, zanmi ak manm kominote nou yo. Nou apresye kontribisyon yo 

pote nan operasyon nou.” 

 

Nan dat 27 janvye, Direktè Egzekitif Port Authority Patrick Foye te voye yon lèt bay Direktè Jeneral kat 

gwo konpayi avyon -- Delta, JetBlue, American ak United airlines - ki opere nan ayewopò JFK ak 

LaGuardia kap mande yon pi bon salè ak avantaj san pèdi tan pou anpwaye ki sou kontra yo. Demann sa 

kouvri 8.000 travayè nan de ayewopò yo. Klike isit la pou li lèt la.  

 

Akò ki siyen ak Delta a reponn ak tout demann Direktè Egzekitif Foye prezante yo, sa kap nan benefis plis 

pase 2.000 travayè ki sou kontra ak Delta. Dapre kondisyon kontra a, Delta pral mete $1 sou sale alè pou 

anpwaye kap resevwa ant $8 ak $9 alè, epi pral monte salè a rive $10.10 alè alalong. Anplis, Delta pral fè 

Martin Luther King Jr. Day vin yon konje peye pou tout travayè ki sou kontra epi peye yo konje mwa 

pase. Delta pral kontinye travay ak administrasyon Cuomo a pou kontinye amelyore salè ak avantaj 

travayè nan de ayewopò yo.  

“Nou felisite Delta Air Lines pou etap enpòtan sa nan ogmante salè ak bay konje peye pou anpwaye sou 

kontra li yo nan ayewopò JFK ak LaGuardia,” te deklare Bill Rudin, Prezidan Associasion for a Better New 

York. “Grasa patenarya ak Gouvènè Cuomo ak Port Authority, Delta Air Lines ap ede amelyore kondisyon 

nan ayewopò vil nou yo pou travayè ak pasaje menm jan.” 

